ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ

___ __________ 2015 թվականի N ___ Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈՒՆՎԱՐԻ 30-Ի N 19-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
--------------------------------------------------------------------------------------------------------- 

Համաձայն «Պետական նպաuտների մաuին» Հայաuտանի Հանրապետության oրենքի 6-րդ հոդվածի 4-րդ մասի` Հայաստանի Հանրա​պետու​թյան կառավա​րությունը     ո ր ո շ ո ւ մ  է.
1. Հայաստանի Հանրապետության կառավարության 2015 թվականի հունվարի 30-ի «2015 թվականի ընտանեկան նպաստի, սոցիալական նպաստի, հրատապ օգնության և մինչև երկու տարեկան երեխայի խնամքի նպաստների չափերը սահմանելու մասին» N 19-Ն որոշման 3-րդ կետի 2)-րդ ենթակետի, 4-րդ կետի 2)-րդ ենթակետի և 5-րդ կետի 2)-րդ ենթակետի «17000» թիվը փոխարինել «19000» թվով:

2. Սույն որոշումն ուժի մեջ է մտնում 2015 թվականի օգոստոսի 1-ից: 

ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈՒՆՎԱՐԻ 30-Ի N 19-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 
1. Անհրաժեշտությունը

Հանրային ծառայությունները կարգավորող հանձնաժողովի տվյալներով 2014 թվականին էլեկտրաէներգիայի միջին ամսական սպառումը ընտանիքների կողմից կազմում է շուրջ 200 կվտ. ձմեռային ամիսներին` 325, իսկ ամառային ամիսներին` 180 կվտ: 

Էլեկտրաէներգիայի սակագինը 6,93 ՀՀ դրամով բարձրանալու արդյունքում ընտանիքի համար միջին ամսական լրացուցիչ ծախսը, միայն էլեկտրաէներգիայի սպառմամբ պայմանավորված, կկազմի շուրջ 1,400 ՀՀ դրամ:

Սակայն էլեկտրաէներգիայի սակագների բարձրացումը կհանգեցնի նաև դրանով պայմանավորված ընտանիքների կողմից կատարվող այլ ծախսերի ավելացման: 
Սոցիալապես անապահով ընտանիքների համար, որոնք առանց այն էլ, խնայողական ռեժիմով են օգտագործում էլեկտրաէներգիան, նման մոտեցումը ցանկալի չէ և Որոշման նախագծով առաջարկվում է ընտանիքի կենսամակարդակի բարձրացմանն ուղղված նպաստի չափը բարձրացնել 2,000 (1400+600այլ ծախսեր) ՀՀ դրամի չափով, որով հնարավորինս կհատուցվի շուրջ 105 հազար ընտանիքների էլեկտրաէներգիայի սակագնի բարձրացմամբ պայմանավորված լրացուցիչ ծախսերը: 

2. Ընթացիկ իրավիճակը և խնդիրները

Դիտարկելով աղքատ տնային տնտեսությունների էլեկտրաէներգիայի սպառումը որպես անհրաժեշտության (անվտանգության) ապահովում, նշանակում է, որ խիստ խնայողական ռեժիմը (զրկում) կհանգեցնի տնային տնտեսության անդամների կենսագործունեության նվազագույն նորմերի խաթարման, աղքատության խորացման:
3. Կարգավորման նպատակը և բնույթը
Նախագծի նպատակն է աղքատ ընտանիքների համար փոխհատուցել էլեկտրաէներգիայի սակագնի բարձրացմամբ պայմանավորված սպառման ծավալների մեծացումը և հնարավորինս աջակցել, կանխել աղքատության խորացումն այդ ընտանիքների համար: 

Նախագծով առաջարկվում է  դրամական օժանդակություն տրամադրել աղքատության հիմքով նշանակվող` կենսամակարդակի բարձրացմանն ուղղված նպաստների իրավունք ունեցող բոլոր ընտանիքներին` բարձրացնելով 
1. Ընտանեկան նպաստի բազային մասը` 2000 դրամով

2. Սոցիալական նպաստը` 2000 դրամով

3. Եռամսյակային հրատապ օգնությունը` 2000 դրամով: 

4. Նախագծի մշակման գործընթացում ներգրավված ինստիտուտները և անձինք
Նախագծի մշակմանը մասնակցել են ՀՀ աշխատանքի և սոցիալական հարցերի նախարարության աշխատակազմի սոցիալական աջակցության վարչության աշխատակիցները: 

5. Ակնկալվող արդյունքը
Այսպիսով նշված առաջարկությունն ընդունվելու դեպքում կենամակարդակի բարձրացմանն ուղղված նպաստների միջին ամսական չափը կբարձրանա 2000 դրամով` 30350 դրամից դառնալով 32350 դրամ: 

ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈՒՆՎԱՐԻ 30-Ի N 19-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»  ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
Հայաստանի Հանրապետության կառավարության «Հայաստանի Հանրապետության կառավարության 2015 թվականի հունվարի 30-ի N 19-Ն որոշման մեջ փոփոխություններ կատարելու մասին» որոշման նախագծի ընդունման դեպքում ընտանիքի կենսամակարդակի բարձրացմանն ուղղված նպաստների վճարման համար անհրաժեշտ է 1.050 մլրդ դրամ, իսկ փոստային ծառայություններ մատուցող կազմակերպությանը` շուրջ 12.6 մլն դրամ (1.050մլրդ դրամ x 1.2% = 12.6 մլն դրամ):

2015թ. պետական բյուջեով նախատեսվել է նպաստառու ընտանիքների միջին ամսական թիվը` շուրջ 105000 ընտանիք: 

2015թ. վերջին 5 ամիսներին (օգոստոս-դեկտեմբեր) նշված չափով նպաստի վճարումների համար անհրաժեշտ է շուրջ 1.050 մլրդ դրամ (105000 ընտանիք x 5 ամիս x 2000 դրամ): 

ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈՒՆՎԱՐԻ 30-Ի N 19-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»  ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ

Հայաստանի Հանրապետության կառավարության «Հայաստանի Հանրապետության կառավարության 2015 թվականի հունվարի 30-ի N19-Ն որոշման մեջ փոփոխություններ կատարելու մասին» որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա:
ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈՒՆՎԱՐԻ 15-Ի N 19-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	Առաջարկության հեղինակը
	Առարկության, առաջարկության

բովանդակությունը
	Եզրակացություն
	Կատարված փոփոխությունները

	ՀՀ ֆինանսների նախարարություն 24.06.2015թ. N 01.1/83-1/16481-15

